
CAMPOLI vs IL-KUMMISSJONI

taghti l-prezenti

Sentenza

Permezz tal-appell tieghu, F. Campoli jitlob l-anullament tas-sentenza tal-Qorti
tal-Prim’Istanza tal-Komunitajiet Ewropej tad-29 ta’ Novembru 2006, Campoli vs
[I-Kummissjoni (T-135/05, GabraSP p. I-A-2-297, 1I-A-2-1527, iktar ’il quddiem
is-“sentenza appellata”), li biha dik il-qorti cahdet bhal parzjalment inammissibbli u
parzjalment infondat ir-rikors tieghu intiz, fis-sustanza, ghall-annullament tal-karti
tal-pensjoni (pensions slips) tieghu mix-xhur ta’ Mejju sa Lulju 2004, sa fejn japp-
likaw ghall-ewwel darba koeffi¢jent ta’ korrezzjoni kkalkolat illegalment skont I-gholi
tal-hajja medju fil-pajjiz ta’ residenza tieghu, u mhux skont 1-gholi tal-hajja fil-belt
kapitali ta’ dan il-pajjiz.

I — Il-kuntest guridiku

It-tieni subparagrafu tal-Artikolu 82(1) tar-Regolamenti tal-Persunal tal-Komunita-
jiet Ewropej, fil-verzjoni taghhom fis-sehh qabel 1-1 ta’ Mejju 2004 (iktar "il quddiem
ir-“Regolamenti tal-Persunal il-qodma”), kien jipprevedi li fir-rigward tal-pensjoni-
jiet kellu jigi applikat il-koefficjent ta’ korrezzjoni stabbilit ghall-pajjiz, li jkun jinsab
fil-Komunita, fejn min ghandu dritt ghall-pensjoni jaghti prova li jkun stabbilixxa
r-residenza tieghu.

Peress li ebda dispozizzjoni specifika tar-Regolamenti tal-Persunal il-qodma ma
kienet tistabbilixxxi l-metodu tal-kalkolu tal-koeffi¢jenti ta’ korrezzjoni applikabbli
ghall-pensjonijiet, fir-rigward ta’ dawn tal-ahhar kienu, fil-prattika, jigu applikati
1-koeffi¢jenti ta’ korrezzjoni kkalkolati ghar-remunerazzjonijiet tal-ufficjali fis-servizz
skont l-ewwel paragrafu tal-Artikolu 64 u l-Anness XI ta’ dawn ir-regolamenti,
jigifieri skont metodu intiz li jizgura l-istess kapacita ta’ xiri jkun fejn ikun il-post
fejn ikunu assenjati l-uffi¢jali. Dan il-metodu kien intiz li jirrifletti d-differenza medja

I-5915



SENTENZA TAS-17.7. 2008 — KAWZA C-71/07 P

ghal ufficjal tipiku bejn 1-gholi tal-hajja fil-belt kapitali tal-pajjiz fejn gie assenjat u
1-gholi tal-hajja fi Brussell (il-Belgju) (iktar il quddiem il-“metodu ‘belt kapitali””). Fir-
rigward tal-pensjonijiet, l-element ta’ riferiment kien 1-gholi tal-hajja fil-belt kapitali
tal-pajjiz ta’ residenza mqabbel mal-gholi tal-hajja fi Brussell.

Ir-Regolament tal-Kunsill (KE, Euratom) Nru 723/2004, tat-22 ta’ Marzu 2004,
li jemenda r-Regolamenti tal-Persunal tal-uffi¢jali tal-Komunitajiet Ewropej u
I-Kundizzjonijiet tal-Impjieg ta’ haddiema ohra tal-Komunitajiet Ewropej (GU L 124,
p. 1), introduca riforma kbira tar-Regolamenti tal-Persunal il-qodma. Wahda mill-
innovazzjonijiet introdotti minn dan ir-regolament tikkoncerna t-tnehhija, mill-1 ta’
Mejju 2004, tal-koefficjenti ta’ korrezzjoni fir-rigward tal-pensjonijiet.

Bhala motivazzjoni, it-tletin premessa tar-Regolament Nru 723/2004 tispjega:

“Integrazzjoni fil-fond ta’ I-Unjoni Ewropea u l-ghazla libera tal-pensjonanti tal-post
tar-residenza taghhom gewwa 1-Unjoni Ewropea, waqqghu s-sistema tal-koeffi¢jenti
tal-korrezzjoni ghall-pensjonijiet. Din is-sistema wkoll holqot problemi ta’ sorvel-
janza dwar il-post tar-residenza tal-pensjonanti li trid ting[h]eleb. Din is-sistema
ghandha ghalhekk titnehha, bi transizzjoni xierqa ghall-pensjonanti u l-uffic¢jali
reklutati qabel id-dhul fis-sehh ta’dan ir-Regolament.”

Ghalhekk, it-tieni subparagrafu tal-Artikolu 82(1) u I-Artikolu 82(3) tar-Regolamenti
tal-Persunal, fil-verzjoni taghhom fis-sehh sa mill-1 ta’ Mejju 2004 (iktar ’il quddiem
ir-“Regolamenti tal-Persunal il-godda”), jipprevedu li ebda koeffi¢jent ta’ korrezzjoni
ma japplika ghall-pensjonijiet u lanqas ghall-benefic¢¢ji ta’ invalidita.

Din it-tnehhija tal-koeffi¢jenti ta’ korrezzjoni ma tikkoncernax lill-uffi¢jali li hargu
bil-pensjoni qabel I-1 ta’ Mejju 2004. Ghalhekk, l-ewwel subparagrafu tal-Artikolu
20(1) tal-Anness XIII tar-Regolamenti tal-Persunal il-godda jistabbilixxi li fir-rigward
tal-pensjonijiet ta’ dawn l-uffi¢jali ghandu jibqa’ japplika I-koeffi¢jent ta’ korrezzjoni
stabbilit ghall-Istat Membru fejn jaghtu prova li stabbilixxew ir-residenza ewlenija
taghhom.

Fl-istess hin, it-tieni subparagrafu tal-Artikolu 20(1) tal-Anness XIII tar-Regolamenti
tal-Persunal il-godda dahhal ir-regola li I-koefficjent ta’ korrezzjoni minimu applik-
abbli fir-rigward tal-pensjonijiet jammonta ghal 100 %.

Skont I-Artikolu 20(4) tal-Anness XIII tar-Regolamenti tal-Persunal il-godda,
is-sistema tranzitorja li tikkonc¢erna l-koeffi¢jenti ta’ korrezzjoni tapplika wkoll ghall-
benefic¢ji ta’ invalidita.

II-koefficjenti ta’ korrezzjoni applikabbli skont din is-sistema tranzitorja huma
ddeterminati, skont l-Artikoli 1(3)(a) u 3(5)(b) tal-Anness XI tar-Regolamenti
tal-Persunal il-godda, abbazi tad-differenza medja bejn l-gholi tal-hajja fl-Istat
Membru ta’ residenza tal-pensjonant inkwistjoni u I-gholi tal-hajja fil-Belgju (iktar il
quddiem il-“metodu ‘pajjiz’”), filwaqt li I-metodu “belt kapitali” jibqa” japplika ghar-
remunerazzjonijiet tal-uffi¢jali fis-servizz.

Sabiex tigi ffacilitata, ghall-pensjonanti kkoncernati, it-tranzizzjoni mill-metodu “belt
kapitali” ghall-metodu l-gdid “pajjiz”, dan tal-ahhar gie introdott gradwalment matul
perijodu tranzitorju ta’ erba’ snin. Ghal dan il-ghan, 1-Artikolu 20(2) tal-Anness XIII
tar-Regolamenti tal-Persunal il-godda jaghmel skala tal-kompozizzjoni proporzjonali
tal-ammont tal-pensjonijiet skont il-kalendarju li gej:

— mill-1 ta” Mejju 2004: 80 % metodu “belt kapitali” u 20 % metodu “pajjiz”;

— mill-1 ta” Mejju 2005: 60 % metodu “belt kapitali” u 40 % metodu “pajjiz”;

— mill-1 ta” Mejju 2006: 40 % metodu “belt kapitali” u 60 % metodu “pajjiz”;

— mill-1 ta’ Mejju 2007: 20 % metodu “belt kapitali” u 80 % metodu “pajjiz”;

— mill-1 ta” Mejju 2008: 100 % metodu “pajjiz”.

Barra minn hekk, it-tieni subparagrafu tal-Artikolu 24(2) tal-Anness XIII tar-Regola-
menti tal-Persunal il-godda jipprevedi l-garanzija tal-ammont nominali tal-pensjoni
netta li kienet ricevuta qabel I-1 ta’ Mejju 2004.

IT — I1-fatti li wasslu ghall-kawza

Sa minn meta hareg bil-pensjoni fix-xahar ta’ Frar 2003, l-appellant ibbenefika minn
pensjoni ta’ invalidita taht I-Artikoli 53 u 78 tar-Regolamenti tal-Persunal il-qodma
li fir-rigward taghha, skont l-Artikolu 82 ta’ dawn tal-ahhar, kien jigi applikat
il-koefficjent ta’ korrezzjoni stabbilit ghall-pajjiz fejn l-appellant kien ipprova li
kellu r-residenza ewlenija tieghu, jigifieri r-Renju Unit, peress li dan tal-ahhar kien
mar joqghod Londra fejn kien xtara dar. Sa mill-1 ta’ Jannar 2004, gie applikat, fir-
rigward tal-pensjoni ta’ invalidita tal-appellant, il-koefficjent ta’ korrezzjoni stabbilit
bhala 139.6 % ghar-Renju Unit. Dan il-koeffi¢jent ta’ korrezzjoni gie kkalkolat skont
il-metodu “belt kapitali”, b’tali mod li jirrifletti d-differenza tal-gholi tal-hajja bejn
Londra u Brussell.

Permezz ta’ ittra bid-data tat-13 ta’ Mejju 2004, l-uffic¢ju “Amministrazzjoni u likwi-
dazzjoni ta’ drittijiet individwali” tal-Kummissjoni tal-Komunitajiet Ewropej informa
lill-appellant bil-konsegwenzi fuq id-drittijiet tieghu ghall-pensjoni tad-dhul fis-sehh
tar-Regolamenti tal-Persunal il-godda. Din l-ittra indikat, b’'mod partikolari, li d-drit-
tijiet ghall-pensjoni tal-appellant ma kellhomx jigu emendati jekk il-pensjoni tieghu
giet stabbilita qabel ix-xahar ta’ Mejju 2004-.

Madankollu, l-appellant induna li d-drittijiet finanzjarji tieghu kienu soffrew tnaqqis
taht ir-Regolamenti tal-Persunal il-godda peress li l-koeffi¢jent ta’ korrezzjoni

applikabbli ghall-pensjonijiet imhallsa lill-ex ufficjali residenti fLondra gie gradwal-
ment imnehhi u ssostitwit minn koeffi¢jent ta’ korrezzjoni gdid, li huwa inqas minn
dak qadim.

Ghalhekk, l-appellant, fl-20 ta’ Awwissu 2004, mar quddiem l-Awtorita tal-Hatra
b’ilment, skont l-Artikolu 90 tar-Regolamenti tal-Persunal, fil-konfront tad-decizjoni
tal-Kummissjoni li tinsab fil-karti tal-pensjoni (pension slips) tax-xhur minn Mejju
sa Lulju 2004. Huwa sostna li t-tnaqqis, fil-fehma tieghu, ingustifikat tad-drittijiet
tieghu ghall-pensjoni, u b’'mod partikolari tal-koeffi¢jent ta’ korrezzjoni, jikser
diversi principji generali tad-dritt. Permezz ta’ dec¢izjoni tat-13 ta’ Dicembru 2004,
il-Kummissjoni ¢ahdet dan l-ilment (iktar 'il quddiem id-“decizjoni kontenzjuza”).

III — Is-sentenza appellata

Permezz tas-sentenza appellata, il-Qorti tal-Prim’Istanza ¢ahdet ir-rikors tal-appel-
lant sabiex tigi annullata d-decizjoni kontenzjuza mehuda flimkien, minn naha,
mad-decizjoni tal-Awtorita tal-Hatra kkontestata fl-ilment tal-appellant u li kienet
emendat mill-1 ta’” Mejju 2004 1-koeffi¢jent ta’ korrezzjoni, il-benefic¢ju tal-familja u
1-beneficc¢ju tal-edukazzjoni fiss applikabbli ghall-pensjoni tieghu kif ukoll, min-naha
l-ohra, mal-karti tal-pensjoni tieghu sa fejn japplikaw din id-decizjoni tal-ahhar sa
mix-xahar ta’ Mejju 2004.

II-Qorti tal-Prim’Istanza l-ewwel nett ikkunsidrat inammissibbli t-talba dwar
il-benefi¢¢ju tal-familja u l-beneficcju tal-edukazzjoni minhabba I-fatt li ma kinux
inkluzi fl-ilment tal-appellant, kif ukoll it-talba sabiex tigi annullata d-decizjoni li
tinsab fil-karti tal-pensjoni tax-xhur ta’ Mejju u Gunju 2004, minhabba nuqqas ta’
interess guridiku. I1-Qorti tal-Prim’Istanza, bil-kontra, irrikonoxxiet li hemm tali
interess guridiku sabiex jigu kkontestati 1-karti tal-pensjoni tax-xahar ta’ Lulju 2004
peress li l-koeffi¢jent ta’ korrezzjoni applikabbli ghar-remunerazzjonijiet tal-ufficjali
fis-servizz assenjati fir-Renju Unit kien gie stabbilit skont il-metodu “belt kapitali”
bhala 142.7 %, b’effett retroattiv ghal dan ix-xahar, filwaqt li l-ammont tal-pensjoni
tal-appellant baga’ ffrizat, skont il-garanzija tal-ammont nominali, flivell daqs dak
miksub b’applikazzjoni tal-koefficjent ta’ korrezzjoni ta’ 139.6 % f'din l-istess data.

It-tieni nett, il-Qorti tal-Prim’Istanza ddecidiet li s-seba’ partijiet tal-ec¢ezzjoni ta’
illegalita tal-Artikolu 20 tal-Anness XIII tar-Regolamenti tal-Persunal il-godda, li
jikkostitwixxu l-uniku motiv mressaq mill-appellant, ibbazati, rispettivament, fuq
ksur tal-principji tar-rispett tal-aspettattivi legittimi, ta’ certezza legali, ta’ non-
retroattivita u tad-drittijiet kweziti, fuq ksur tal-principji ta’ trattament ugwali, ta’
proporzjonalitd u ta’” amministrazzjoni tajba kif ukoll fuq abbuz ta’ poter u moti-
vazzjoni insuffi¢jenti, kienu infondati.

Fir-rigward tal-parti tal-imsemmi motiv ibbazata fuq ksur tal-prin¢ipju ta’ tratta-
ment ugwali, li I-evalwazzjoni taghha mill-Qorti tal-Prim’Istanza hija kkontestata fil-
kuntest ta’ dan l-appell, kienu gew invokati erba’ argumenti in sostenn taghha.

B’hekk, fil-punti 99 sa 109 tas-sentenza appellata, il-Qorti tal-Prim’Istanza warrbet
l-ewwel argument tal-appellant li I-applikazzjoni tal-metodu “pajjiz” ghall-kalkolu
tal-koefficjenti ta’ korrezzjoni tranzitorji applikati fir-rigward tal-pensjonijiet
tal-ufficjali li hargu bil-pensjoni qabel I-1 ta’ Mejju 2004 tikser il-principju ta’ trat-
tament ugwali peress li l-koeffi¢jenti ta’ korrezzjoni kkalkolati skont dan il-metodu
1-gdid ma jiggarantixxux iz-zamma ta’ kapacita ta’ xiri ekwivalenti ghall-pensjonanti
kollha. Hija l-ewwel nett fakkret il-konkluzjoni taghha fis-sentenza tas-26 ta’ Frar
2003, Drouvis vs II-Kummissjoni (T-184/00, GabraSP p. [I-A-51 u 1I-297, punt 60)
li koeffi¢cjent ta’ korrezzjoni wiehed ghal kull pajjiz jista’ jikkostitwixxi indikatur
adatt sabiex jigi rifless, b’'mod necessarjament approssimattiv, I-gholi tal-hajja fi
Stat Membru u sabiex jagbdi tajjeb l-ghan li jigi zgurat trattament ugwali bejn
il-pensjonanti.

II-Qorti tal-Prim’Istanza kkunsidrat ukoll li, meta ssostitwixxa l-metodu “belt kapi-
tal-margni ta’ diskrezzjoni tieghu f'dan ir-rigward. Fil-punt 105 tas-sentenza appel-
lata, hija b’'mod partikolari rrilevat li dan huwa hieles li jadotta dispozizzjonijiet
inqas favorevoli minn dawk prec¢edenti ghall-ufficjali kkon¢ernati, bil-kundizzjoni li
jipprevedi perijodu tranzitorju ta’ tul ta’ zmien suffi¢jenti. Din il-liberta langas ma
tista’ tigi limitata billi jigi invokat il-principju ta’ ugwaljanza tal-kapacita ta’ xiri, iktar
u iktar meta s-sistema tranzitorja tiggarantixxi lill-pensjonanti z-zamma tal-ammont
nominali tal-pensjoni netta rcevuta qabel id-dhul fis-sehh tar-Regolamenti tal-
Persunal I-godda.

Fil-punti 110 sa 115 tas-sentenza appellata, il-Qorti tal-Prim’Istanza cahdet it-tieni
argument tal-appellant, ibbazat fuq diskriminazzjoni bejn l-uffi¢jali fis-servizz, li
ghalihom baqa’ japplika I-metodu “belt kapitali”, u l-ufficjali bil-pensjoni, peress li
rrilevat li dawn iz-zewg kategoriji ta’ uffi¢jali jinsabu f'sitwazzjonijiet oggettivament
differenti.

It-tielet argument tal-appellant, intiz li juri li hemm diskriminazzjoni meta
s-sitwazzjoni tieghu titqabbel ma’ dik tal-pensjonanti residenti fil-Belgju minhabba
li 1-pensjonijiet ta’ dawn tal-ahhar ikunu stabbiliti billi jittiehed inkunsiderazzjoni
1-gholi tal-hajja fi Brussell bhala belt kapitali, gie mwarrab fil-punti 116 sa 130 tas-
sentenza appellata. F'dan ir-rigward, il-Qorti tal-Prim’Istanza l-ewwel nett ikkon-
statat li, skont id-dispozizzjonijiet mehuda flimkien tal-Artikoli 1(3)(a)(ii) u 3(5)(b)
tal-Anness XI tar-Regolamenti tal-Persunal il-godda, il-koeffi¢jenti ta’ korrezzjoni
applikabbli ghall-pensjonijiet imhallsa fl-Istati Membri l-ohra minbarra r-Renju
tal-Belgju huma ddeterminati “b’riferenza ghall-Belgju” u li m’hemm xejn fis-sistema
1-gdida tal-pensjonijiet li bih jista’ jigi konkluz li I-legizlatur ried jivvantaggja l-pens-
jonanti residenti fil-Belgju b’koefficjent ta’ korrezzjoni li jiehu inkunsiderazzjoni
1-gholi tal-hajja fi Brussell bhala belt kapitali.

Hija ziedet, fil-punti 120 sa 123 tas-sentenza appellata, li huwa minnu li,
fit-tranzizzjoni mill-metodu “belt kapitali” ghall-metodu “pajjiz”, la I-ammont baziku
tal-pensjonijiet “Belgjani” u lanqas il-koeffic¢jent ta’ korrezjoni ta’ 100 % applikat ghal
dan l-ammont ma kienu s-suggett ta’ tnaqqis li ha inkunsiderazzjoni dan il-metodu
l-gdid. F'dan ir-rigward il-Kummissjoni spjegat, fis-seduta, li, fil-prattika, l-esperti
tal-istatistika kienu waslu ghall-konkluzjoni li I-metodu li jikkonsisti filli titkejjel
id-differenza bejn il-prezzijiet fi Brussell u l-prezzijiet f'belt kapitali ohra, bhalma hija
Londra, jaghti stima kompletament valida tad-differenza bejn il-prezzijiet fil-Belgju u
l-prezzijiet fir-Renju Unit fdak li jikkoncerna I-prodotti kollha, b’e¢cezzjoni wahda,
jigifieri l-kirjiet. Il-Kummissjoni pprecizat li, sabiex jigu ddeterminati I-koefficjenti
ta’ korrezzjoni applikabbli ghall-pensjonijiet, 1-esperti tal-istatistika jqabblu l-kirjiet
medji fil-pajjiz inkwistjoni mal-kirjiet medji fil-Belgju. Fuq din il-bazi, jista’ jigi stmat
li “d-differenza bejn Brussell u I-medja tal-Belgju hija ta’ madwar 2 %”. Madankollu,
ma giex stabbilit koeffi¢jent ta’ korrezzjoni ta’ 98 % ghall-Belgju.

II-Qorti tal-Prim’Istanza kkonstatat fdan ir-rigward, fil-punt 124 tas-sentenza
appellata, 1li l-ispjegazzjonijiet moghtija mill-Kummissjoni jikkonc¢ernaw

l-implementazzjoni tas-sistema l-gdida tal-pensjonijiet, kif imwettqa mill-Uffi¢ju
tal-Istatistika tal-Komunitajiet Ewropej (Eurostat) u ffinalizzata fir-regolamenti ta’
aggustament tal-koefficjenti ta’ korrezzjoni li japplikaw ghall-pensjonijiet, filwaqt li
l-e¢c¢ezzjoni ta’ illegalita mqajma mill-appellant tikkoncerna biss 1-Artikolu 20 tal-
Anness XIII tar-Regolamenti tal-Persunal il-godda. Issa, il-legalita ta’ att legizlattiv
Komunitarju ma tistax tiddependi fuq il-mod li bih dan l-att huwa applikat fil-prat-
tika. Hija ziedet, fil-punt 125 tas-sentenza appellata, li, fi kwalunkwe kaz, sa fejn
il-prattika deskritta mill-Kummissjoni tiffavorixxi l-pensjonanti residenti fil-Belgju
billi jitwarrab il-metodu 1-gdid “pajjiz”, ghandu jigi mfakkar li r-rispett tal-principju
ta’ trattament ugwali ghandu jigi kkon¢iljat mar-rispett tal-principju ta’ legalita, li
jghid 1i hadd ma jista’ jinvoka, ghall-benefic¢ju tieghu, illegalita mwettqa favur
haddiehor.

Fl-ahhar nett, fil-punti 131 sa 140 tas-sentenza appellata, il-Qorti tal-Prim’Istanza
cahdet ir-raba’ argument, li bih l-appellant invoka diskriminazzjoni fir-rigward
tieghu meta mqabbel mal-pensjonanti residenti f'wiehed mill-Istati Membri “mhux
gholja hafna” li kellhom koeffi¢jent ta’ korrezzjoni anqas minn 100 % qabel 1-1 ta’
Mejju 2004 u li ghalihom is-sistema 1-gdida ta’ pensjonijiet introduciet koefficjent
ta’ korrezzjoni minimu ta’ 100 % bir-rizultat li dawn il-pensjonijiet ser jibbenefikaw
minn koeffi¢jent ta’ korrezzjoni oghla mill-gholi tal-hajja effettiv fil-post ta’ residenza
taghhom.

II-Qorti tal-Pim’Istanza, ghalhekk, iddecidiet, fil-punti 132 sa 135 tas-sentenza appel-
lata, li dan l-argument kien inammissibbli peress li I-appellant ma kienx stabbilixxa
li seta’ jibbenefika finanzjarjament minn sentenza li tiddikjara illegali l-applikazzjoni
ta’ koeffi¢jent ta’ korrezzjoni minimu ta’ 100 % ghall-pensjonijiet imhallsa lill-persuni
residenti fl-Istati Membri “mhux gholja hafna”. Hija b’'mod partikolari ma ddikjaratx
li I-allegat “rigal finanzjarju” offrut lill-pensjonanti residenti f'tali Stat Membru jimp-
lika nec¢essarjament telf finanzjarju korrispondenti ghall-pensjonanti residenti fi Stat
Membru “gholi”. Barra minn hekk, peress li s-sistema Komunitarja tal-pensjonijiet
mhijiex ibbazata fuq il-mudell ta’ fondi tal-pensjoni izda fuq il-principju ta’ solidar-
jeta, ir-regola li tintroduci koeffi¢jent ta’ korrezzjoni minimu ta’ 100 % ma ghandhiex,
guridikament, l-effett li tarrikkixxi l-pensjonanti kkoncernati ghad-detriment tal-
kategorija ta’ pensjonanti li fiha jaga’ I-appellant.

II-Qorti tal-Prim’Istanza ddikjarat, fil-punt 136 tas-sentenza appellata, li, fi
kwalunkwe kaz, l-introduzzjoni ta’ koeffi¢jent ta’ korrezzjoni minimu ta’ 100 % ma
tistax tigi kkwalifikata bhala manifestament arbitrarja jew inadegwata peress li din
ir-regola giet adottata bil-ghan li tqarreb kemm jista’ jkun is-sistema tranzitorja, li

thares il-koeffi¢jenti ta’ korrezzjoni applikabbli ghall-pensjonijiet, lejn is-sistema
definittiva, li tnehhihom. F'dan is-sens, kull ma taghmel l-imsemmija regola hija
li tanticipa, ghall-bicca l-kbira tal-Istati Membri u fir-rigward tal-pensjonanti
kkoncernati, it-tnehhija tal-koeffi¢jenti ta’ korrezzjoni applikabbli ghall-pensjonijiet.

IV — Fuq l-appell

30 Permezz tal-appell tieghu, F. Campoli jitlob li I-Qorti tal-Gustizzja:

— tannulla s-sentenza appellata;

— tilqa’ t-talbiet tieghu fl-ewwel istanza, mibdula fir-rigward tal-inammissibbilta
tat-talbiet tieghu dwar il-benfi¢¢ju tal-familja u l-benefi¢cc¢ju tal-edukazzjoni u,
ghalhekk, tannulla d-decizjoni tal-Awtorita tal-Hatra tat-13 ta’ Dicembru 2004 li
cahdet l-ilment tieghu, mehuda flimkien, minn naha, mad-decizjoni tal-Awtorita
tal-Hatra kkontestata fl-imsemmi ilment u li emendat fl-1 ta’ Mejju 2004
il-koefficjent ta’ korrezzjoni applikabbli ghall-pensjoni tieghu, kif ukoll, min-naha
1-ohra, mal-karti tal-pensjoni tieghu sa fejn japplikaw din id-de¢izjoni tal-ahhar sa
mix-xahar ta’ Mejju 2004, u

— tikkundanna lill-konvenuta tbati l-ispejjez kollha.

s Il-Kummissjoni, li ghamlet ukoll appell in¢identali, titlob li 1-Qorti tal-Gustizzja:

— b’mod principali, tichad l-appell bhala inammissibbli;

— sussidjarjament, tichdu kollu kemm hu bhala infondat, u

— tikkundanna lil F. Campoli ghall-ispejjez kollha.

I1-Kunsill tal-Unjoni Ewropea jitlob li 1-Qorti tal-Gustizzja:

— tichad l-appell bhala infondat, u

— tikkundanna lil F. Campoli ghall-ispejjez.

Permezz tal-appell tieghu, l-appellant jikkontesta l-evalwazzjoni li saret mill-Qorti
tal-Prim’Istanza tal-ewwel, it-tielet u r-raba’ argumenti mressqa in sostenn tal-
parti tal-motiv tieghu bbazata fuq ksur tal-principju ta’ trattament ugwali. Filwaqt
li jinvoka aggravju wiehed fl-appell tieghu, l-appellant jinvoka, fdan ir-rigward,
nuqqas ta’ osservanza mill-Qorti tal-Prim’Istanza tal-principju ta’ trattament ugwali,
tal-prin¢ipju tad-drittijiet tad-difiza, tal-princ¢ipju tal-ugwaljanza bejn il-partijiet
quddiem il-qorti Komunitarja, tal-obbligu ta’ motivazzjoni li ghandhom l-istituz-
zjonijiet, tal-kuncett ta’ interess guridiku fil-kuntest ta’ e¢cezzjoni ta’ illegalita u tal-
obbligu taghha ta’ motivazzjoni.

Qabel l-ezami tal-fondatezza ta’ dan l-aggravju, ghandu jigi deciz l-appell incidentali
mressaq mill-Kummissjoni peress li dan sar sabiex jigi ddikjarat inammissibili
l-appell imressaq mill-appellant.

A — Fugq l-appell incidentali

1. L-argumenti tal-partijiet

II-Kummissjoni tqis li I-Qorti tal-Prim’Istanza kellha ex officio tiddikjara inammis-
sibbli 1-ewwel, it-tielet u r-raba’ argumenti invokati in sostenn tal-parti tal-motiv
ibbazata fuq il-ksur tal-prin¢ipju ta’ trattament ugwali peress li ma tqajmux fil-fazi
prekontenzjuza. Hija ssostni f'dan ir-rigward li, fl-ilment prekontenzjuz tieghu,
l-appellant kien qajjem, fil-kuntest ta’ din il-parti, it-tieni argument biss, ibbazat fuq
diskriminazzjoni bejn uffic¢jali u pensjonanti, u li dan kien distint mit-tliet argumenti
l-ohra invokati ulterjorment.

Fil-kontroreplika taghha, il-Kummissjoni tippreciza li l-appell incidentali taghha
ghandu l-ghan li jigi ddikjarat inammissibbli l-appell peress li dan jirreferi biss ghat-
tliet argumenti inammissibbli. Hija tammetti li, anki jekk ifformulat b’dan il-mod,
l-ghan tal-appell inc¢identali taghha ma jikkorrispondix ghal kollox mal-formu-
lazzjoni tal-Artikolu 56 tal-Istatut tal-Qorti tal-Gustizzja, izda hija tqis li 1-Qorti
tal-Gustizzja hija madankollu obbligata tezamina ex officio 1-kwistjoni jekk il-Qorti
tal-Prim’Istanza wettqitx zball ta’ ligi meta ma ddikjaratx ex officio inammissibbli
t-tliet argumenti inkwistjoni.

Skont l-appellant, 1-appell in¢identali huwa inammissibbli peress li, kuntrarjament
ghal dak li jirrikjedi l-imsemmi Artikolu 56, il-Kummissjoni ma tilfitx fit-talbiet
taghha fl-ewwel istanza. B'mod partikolari, hija ma kinitx talbet li r-rikors jigi michud
bhala inammissibbli u [-Qorti tal-Prim’Istanza laqghet kompletament it-talbiet
taghha meta cahdet dan ir-rikors bhala infondat. Barra minn hekk, ghalkemm
ghamlet appell incidentali, il-Kummissjoni ma titlobx l-annullament totali jew
parzjali tas-sentenza appellata.

B’'mod sussidjarju, l-appellant iqis li l-appell in¢identali mhuwiex fondat. L-ewwel,
it-tielet u r-raba’ argumenti inkwistjoni huma, fil-fatt, marbuta mal-ksur tal-principju
ta’ trattament ugwali invokat fl-ilment tieghu. Fid-decizjoni kontenzjuza,

il-Kummissjoni stess identifikat b’'mod ¢ar l-argumenti tieghu bhala li jikkostitwixxu
kritika tal-fatt li “l-abitanti ta’ regjun ‘gholi’ mhux ser ikollhom kapacita ta’ xiri
ekwivalenti bhal dawk li stabbilixxew ir-residenza taghhom taghhom fir-regjuni
‘mhux gholja hafna” u li “l-pensjonanti mhux ser jibqghu jibbenefikaw mill-istess
kapacita ta’ xiri skont ir-residenza taghhom”. Ir-rapport ghas-seduta tal-Qorti tal-
Prim’Istanza jispjega b’'mod ¢ar l-erba’ argumenti invokati mill-appellant in sostenn
tal-argumenti bbazati fuq il-ksur tal-prin¢ipju ta’ non-diskriminazzjoni minghajr ma
l-Kummissjoni kkritikat dan ir-rapport jew l-ammissibbilita ta’ dawn l-argumenti.

2. Il-kunsiderazzjonijiet tal-Qorti tal-Gustizzja

Skont it-tieni paragrafu tal-Artikolu 56 tal-Istatut tal-Qorti tal-Gustizzja, jista’
jitressaq appell minn kwalunkwe parti li tkun tilfet parzjalment jew ghal kollox fit-
talbiet taghha.

Issa, kif il-Kummissjoni stess iddikjarat fil-kontroreplika taghha, is-sentenza appel-
lata tilga’ ghal kollox it-talbiet li hija pprezentat quddiem il-Qorti tal-Prim’Istanza.
Ghandu b'mod partikolari jigi osservat li, quddiem il-Qorti tal-Prim’Istanza, filwaqt
li qajmet l-inammissibbilita tat-talbiet tal-appellant marbuta mal-benefi¢¢ju tal-
familja u mal-benefic¢ju tal-edukazzjoni, minhabba li dawn ma ssemmewx fl-ilment,
il-Kummissjoni bl-ebda mod ma eccepiet l-inammissibbilta tal-parti bbazata fuq
il-ksur tal-principju ta’ trattament ugwali.

Barra minn hekk, kif jirrizulta b’'mod partikolari mill-Artikolu 61 tal-Istatut tal-Qorti
tal-Gustizzja, kull appell ghandu jkun intiz ghall-anullament totali jew parzjali ta’
sentenza tal-Qorti tal-Prim’Istanza, fejn, fkaz ta’ annullament, il-Qorti tal—Gustizzja
tista’ jew tiddeciedi definittivament il-kawza, meta din tkun fi stat li tigi deciza, jew
tirrinvija l-kawza quddiem il-Qorti tal-Prim’Istanza sabiex din tiddeciediha.

Issa, fdin il-kawza, l-appell incidentali tal-Kummissjoni mhuwiex intiz sabiex jikseb
l-annullament tas-sentenza appellata izda sabiex tinkiseb dikjarazzjoni ta’ inammis-
sibbilta tal-appell principali mressaq mill-appellant.

Minn dan isegwi li l-imsemmi appell incidentali ghandu jigi michud bhala
inammissibbli.

B — Fugq l-appell principali

1. Fuq l-evalwazzjoni maghmula mill-Qorti tal-Prim’Istanza tal-ewwel argument,
dwar ksur tal-prin¢ipju ta’ trattament ugwali u bbazat fuq it-tezi li I-metodu 1-gdid
“pajjiz” ma jiggarantix kapacita ta’ xiri ekwivalenti ghall-pensjonanti kollha

a) L-argumenti tal-partijiet

L-appellant isostni li, meta ¢ahdet l-ewwel argument, il-Qorti tal-Prim’Istanza kisret
il-principju ta’ trattament ugwali u l-obbligu ta’ motivazzjoni li ghandha l-qorti
Komunitarja. Fil-fatt, is-sentenza appellata tpoggi l-margni wiesa’ ta’ diskrezzjoni li
ghandu l-legizlatur flivell oghla minn dan il-princ¢ipju. Il-punt 105 ta’ din is-sentenza
huwa determinanti f'dan ir-rigward. L-ezistenza ta’ perijodu ta’ tranzizzjoni ta’ tul
suffi¢jenti, imressqa mill-Qorti tal-Prim’Istanza, hija element rilevanti ghall-ezami
tar-rispett tal-principji ta’ certezza legali, ta’ non-retroattivita u ta’ drittijiet kweziti,
izda mhijiex rilevanti ghall-ezami tal-legalita ta’ mizura fir-rigward tal-principju ta’
trattament ugwali.

L-appellant jenfasizza, barra minn hekk, li koeffi¢jent ta’ korrezzjoni stabbilit skont
il-metodu “pajjiz” jikser il-prin¢ipju ta’ trattament ugwali sa fejn ma jippermettix
li jigi rifless, hlief b’'mod approssimattiv, 1-ghoti tal-hajja go pajjiz u li jigi ssodisfat

ghalhekk I-ghan ta’ kapacita ta’ xiri ugwali bejn l-ex uffi¢jali. Il-metodu 1-gdid jippe-
nalizza, fil-fatt, il-pensjonanti li joqoghdu fil-belt kapitali jew fi bliet jew regjuni ohra
“oghlja” u li ma jkunux jistghu jlahhqu mal-ispejjez marbuta mal-post ta’ residenza
taghhom.

Skont il-Kummissjoni, kull ma jaghmel il-punt 105 tas-sentenza appellata huwa li
jigbed il-konsegwenzi tal-margni ta’ diskrezzjoni li ghandu l-legizlatur fis-suggett
ikkoncernat. F'dan il-punt, il-Qorti tal-Prim’Istanza b’'mod partikolari ddecidiet
li [-ugwaljanza fir-rigward tal-kapacita ta’ xiri bhala forma partikolari tal-principju
ta’ ugwaljanza ma tinkisirx bil-bdil tal-metodu in kwisjoni fin-nuqqas ta’ differenza
arbitrarja jew manifestament inadegwata li tizboq il-margni ta’ diskrezzjoni li jgawdi
l-legizlatur, iktar u iktar meta s-sistema tranzitorja tiggarantixxi z-zamma tal-
ammont nominali tal-pensjoni netta.

II-Kunsill isostni li l-appellant jonqos milli jaghmel distinzjoni bejn il-prin¢ipju ta’
trattament ugwali u l-“prin¢ipju ta’ ekwivalenza fil-kapacita ta’ xiri”. Fil-fatt, il-punt
105 tas-sentenza appellata ma jirreferix ghall-principju ta’ trattament ugwali b’'mod
generali izda ghall-“prin¢ipju ta’ ekwivalenza tal-kapacita ta’ xiri”, li huwa biss wiehed
mill-mezzi possibbli sabiex jigi zgurat trattament ugwali. Barra minn hekk, l-istess
bhall-metodu“belt kapitali”, il-metodu “pajjiz” jirrispetta l-prin¢ipju ta’ trattament
ugwali u ma jostakolax il-liberta ta’ moviment tal-pensjonanti. Fil-fatt, is-sistema
l-antika kienet tiffavorixxi, bl-istess mod bhas-sistema attwali, I-ghazla tal-postijiet
fejn il-hajja hija orhos fi Stat, u ghalhekk kienet tikkundizzjona 1-ghazla tal-post ta’
residenza.

b) Il-kunsiderazzjonijiet tal-Qorti tal-Gustizzja

Permezz tal-kritika tieghu tal-evalwazzjoni maghmula mill-Qorti tal-Prim’Istanza fuq
l-argument ibbazat fuq ksur tal-prin¢ipju ta’ trattament ugwali minhabba li I-metodu
1-gdid “pajjiz” ma jiggarantixxix kapacita ta’ xiri ekwivalenti ghall-pensjonanti kollha,
l-appellant irid, fis-sustanza, li jigi ddikjarat li 1-Qorti tal-Prim’Istanza zbaljat meta
ddecidiet li I-legizlatur Komunitarju, meta ssostitwixxa I-metodu “belt kapitali” bil-
metodu “pajjiz” ghall-ghanijiet tal-iffissar tal-koeffi¢jenti ta’ korrezzjoni fil-kuntest
tas-sistema tranzitorja tal-pensjonijiet, ma qabizx il-limiti tal-margni ta’ diskrezzjoni
tieghu f'dan ir-rigward.

Sabiex tigi evalwata l-fondatezza ta’ dan l-argument, ghandu jigi l-ewwel nett stab-
bilit jekk l-applikazzjoni ghall-pensjonijiet ta’ koeffi¢jent ta’ korrezzjoni wiehed ghal
kull pajjiz, ikkalkolat skont il-metodu “pajjiz”, hijiex kompatibbli jew le mal-principju
ta’ trattament ugwali.

F’dan ir-rigward, ghandu jigi mfakkar li I-principju ta’ trattament ugwali jew ta’ non-
diskriminazzjoni jezigi li sitwazzjonijiet komparabbli ma jigux ittrattati b’'mod differ-
enti u li sitwazzjonijiet differenti ma jigux ittrattati b'mod ugwali, sakemm tali trat-
tament ma jkunx oggettivament iggustifikat (sentenzi tal-10 ta’ Jannar 2006, IATA u
ELFAA, C-344/04, Gabra p. [-403, punt 95, u tal-11 ta’ Settembru 2007, Lindorfer vs
II-Kunsill, C-227/04 P, Gabra p. 1-6767, punt 63).

Fdak li jikkoné¢erna 1-Artikoli tar-Regolamenti tal-Persunal il-qodma li jipprevedu
l-applikazzjoni ta’ koeffi¢jent ta’ korrezzjoni ghar-remunerazzjonijiet u l-pens-
jonijiet tal-ufficjali, il-Qorti tal-Gustizzja diga ddecidiet li ma jistax jigi sostnut li
dispozizzjoni li ghandha l-ghan li Zzomm kapacita ta’ xiri ekwivalenti ghall-ufficjali
kollha bil-pensjoni jkun fejn ikun il-post ta’ residenza taghhom hija inkompatibbli
mal-prin¢ipju ta’ trattament ugwali (ara digriet tad-29 ta’ April 2004, Drouvis vs
II-Kummissjoni, C-187/03 P, punti 25 u 26, kif ukoll il-gurisprudenza ccitata).

Issa, kif irrilevat gustament il-Qorti tal-Prim’Istanza fil-punti 99 sa 101 tas-sentenza
appellata, sistema ta’ koefficjent ta’ korrezzjoni, min-natura stess taghha, ma tistax
tassigura trattament ugwali b’'mod assolut bejn l-ex ufficjali peress li huwa manifes-
tament impossibbli li jittiehed inkunsiderazzjoni 1-gholi tal-hajja u l-varjazzjonijiet
tieghu fil-lokalitajiet kollha tad-diversi Stati Membri fejn il-pensjonanti jistghu jist-
abbilixxu r-residenza taghhom, u li jigi applikat, ghal kull wahda minn dawn il-loka-
litajiet, koeffi¢jent ta’ korrezzjoni specifiku. Fdawn il-kundizzjonijiet, koeffi¢jent ta’
korrezzjoni wiehed ghal kull pajjiz jista’ jikkostitwixxi indikatur adatt sabiex jirrifletti,
b’mod li huwa necessarjament approssimattiv, 1-gholi tal-hajja fi Stat Membru.

Dwar il-metodu li ghandu jintghazel sabiex jigi kkalkolat tali koeffi¢jent ta’ korrez-
zjoni wiehed ghal kull pajjiz, huwa pacifiku, kif irrileva I-Avukat Generali fil-punti 69
u 70 tal-konkluzjonijiet tieghu, li, tkun liema tkun, is-sistema maghzula l-iktar li tista’
tkun hija approssimazzjoni ragjonevoli tal-gholi tal-hajja effettiv li ghandu kull ex

ufficjali, u li, fdan id-dawl, kemm il-metodu “belt kapitali” kif ukoll il-metodu “pajjiz”
ghandhom vantaggi u inkonvenjenti.

Fid-dawl tan-natura necessarjament approssimattiva ta” koeffi¢jent ta’ korrrezzjoni
wiehed ghal kull pajjiz, 1-ghan li tigi ggarantita certa ekwivalenza fil-kapacita ta’ xiri
bejn l-ex uffi¢jali li joqoghdu fid-diversi Stati Membri ghandu, fil-fatt, jitqies bhala
li gie osservat sa fejn dan il-koeffi¢cjent ta’ korrezzjoni wiehed huwa ffissat skont
kriterji li jiggarantixxu r-rapprezentativita taghhom. Issa, mhuwiex ikkontestat li
l-metodu “pajjiz” jirrifletti l-gholi tal-hajja fi Stat Membru b’'mod li huwa ghall-inqas
rapprezentattiv dags il-metodu “belt kapitali”.

Peress li I-metodu “pajjiz” jikkostitwixxi, ghalhekk, metodu ta’ kalkolu adatt sabiex
jizgura, sa fejn huwa possibbli, -ekwivalenza tal-kapacita ta’ xiri bejn il-pensjonanti,
il-Qorti tal-Prim’Istanza ma wettqitx zball ta’ ligi meta ddecidiet li 1-legizlatur Komu-
nitarju ma kisirx il-principju ta’ trattament ugwali meta ssostitwixxa l-metodu “belt
kapitali” bil-metodu “pajjiz” ghall-finijiet tal-iffissar tal-koeffi¢jenti ta’ korrezzjoni fil-
kuntest tas-sistema tranzitorja tal-pensjonijiet.

Fdak li jikkon¢erna l-kritika li saret mill-appellant fil-konfront tal-punt 105 tas-
sentenza appellata, ghandu jigi kkonstatat li din hija infondata. Mir-ragunament
zviluppat fil-punti 99 sa 104 tas-sentenza appellata jirrizulta li, kuntrarjament ghal dak
li jsostni l-appellant, il-Qorti tal-Prim’Istanza effettivament wiegbet b’'mod negattiv
ghad-domanda jekk il-metodu 1-gdid ta’ iffissar tal-koeffi¢jenti ta’ korrezzjoni jikko-
stitwixxix differenza arbitrarja jew manifestament inadegwata fir-rigward tal-ghan
intiz. Meta ghamlet hekk, hija bl-ebda mod ma ddecidiet li [-uniku limitu ghas-setgha
tal-legizlatur huwa kkostitwit mill-ezistenza ta’ perijodu tranzitorju suffi¢jenti, kif
issuggerixxa l-appellant, izda, ghall-kuntrarju, ezaminat, skont ragunament analogu
ghal dak zviluppat fil-punti 51 sa 54 ta’ din is-sentenza, il-kwistjoni jekk il-legizlatur
Komunitarju kisirx il-principju ta’ trattament ugwali meta ssostitwixxa l-metodu
“belt kapitali” bil-metodu “pajjiz”. Meta l-punt ikkontestat jinqara fil-kuntest
tieghu johrog b'mod evidenti li r-ragunament tal-Qorti tal-Prim’Istanza mhuwiex
ibbazat fuq il-premessa li, fil-kuntest tal-aggustament tas-sistema tal-pensjonijiet,
il-legizlatur Komunitarju huwa marbut bil-principju ta’ certezza legali u ta’ drittijiet
kweziti, izda mhux bil-principju ta’ trattament ugwali.

I-5930



57

58

59

CAMPOLI vs IL-KUMMISSJONI

Minn dak li ntqal iktar il fuq jirrizulta li I-ewwel parti tal-aggravju wahdieni, ibbazat
fuq ksur tal-prin¢ipju ta’ trattament ugwali u tal-obbligu ta’ motivazzjoni li ghandha
1-qorti Komunitarja, ghandha tigi mwarrba bhala infondata.

2. Fuq l-evalwazzjoni mill-Qorti tal-Prim’Istanza tar-raba’ argument, ibbazat fuq
l-ezistenza ta’ diskriminazzjoni meta mqabbel mal-pensjonanti li joqoghdu f'wiehed
mill-Istati Membri “mhux gholja hafna”, minhabba l-introduzzjoni ta’ koefficjent ta’
korrezzjoni minimu ta’ 100 %

a) L-argumenti tal-partijiet

L-appellant isostni li, kuntrarjament ghal dak li gie dec¢iz fil-punti 132 sa 135 tas-
sentenza appellata, huwa ghandu interess guridiku. Huwa jikkontesta l-fatt li
tali interess jista’ jirrizulta biss minn arrikkiment tal-pensjonanti li joqoghdu fi
Stat Membru “mhux gholi hafna” ghad-detriment tal-pensjonanti li joqoghdu fi
Stat Membru “gholi”, filwaqt li jenfassiza li l-kritika tieghu hija bbazata fuq ksur
tal-“principju ta’ kapacita ta’ xiri ugwali”. Anki jekk jitqgies li kien mehtieg li jigu
mistharrga r-relazzjonijiet li hemm bejn il-benefic¢ji mhallsa lil grupp ta’ pensjo-
nanti u dawk imhallsa lil grupp iehor, kellu jigi kkonstatat li l-ispiza kkawzata mill-
applikazzjoni ta’ koefficjent ta’ korrezzjoni minimu ta’ 100 % hija “kkumpensata”
bl-introduzzjoni tal-metodu “pajjiz”.

F’dak li jikkoncerna l-konstatazzjoni, maghmula mill-Qorti tal-Prim’Istanza fil-punt
136 tas-sentenza appellata, li l-introduzzjoni ta’ koeffi¢jent ta’ korrezzjoni minimu
ta’ 100 % ma tistax, fi kwalunkwe kaz, tigi kkwalifikata bhala manifestament arbi-
trarja jew inadegwata, l-appellant isostni li s-semplici riferiment ghas-setgha wiesgha
tal-legizlatur u ghall-ghan li s-sistema tranzitorja titqarreb lejn is-sistema definittiva
ma jistax jiggustifika din il-konkluzjoni. Barra minn hekk, ebda sistema tranzitorja
ma giet stabbilita ghall-pensjonanti li joqoghdu fil-pajjizi “mhux gholja hafna”.
Id-differenza li tirrizulta mill-fatt li r-regola li tistabbilixxi koeffi¢jent ta’ korrez-
zjoni minimu taghti lil dawn il-pensjonanti benefic¢ji li jagbzu sostanzjalment 1-gholi
tal-hajja fil-post ta’ residenza taghhom ma jista’ jkollha ebda gustifikazzjoni oggettiva
fin-natura u l-karatteristi¢i tas-sistema tranzitorja.

[I-Kummissjoni u [-Kunsill iqisu li 1-Qorti tal-Prim’Istanza gustament iddik-
jarat l-argument tal-appellant inammissibbli. Huma jsostnu, f'dan ir-rigward, li,
anki li kieku 1-Qorti tal-Prim’Istanza ddecidiet li dan l-argument kien fondat, dan
kien iwassal biex il-pensjonanti li joqoghdu fl-Istati Membri “mhux gholja hafna”
jitnaqgsilhom l-ammont tal-pensjoni taghhom, filwaqt li s-sitwazzjoni tal-appellant
ma kienet tinbidel b’ebda mod. B'mod sussidjarju, huma jsostnu li, meta wettaq
l-allinjament tas-sistema tranzitorja fuq is-sistema definittiva ghall-bic¢a 1-kbira
tal-Istati Membri u favur il-pensjonanti li joqoghdu fi Stati Membri “mhux gholja
hafna”, il-legizlatur ghamel ghazla koerenti u adegwata. I1-Kunsill jenfasizza li, ghal
dawn tal-ahhar, ma kienx hemm aspettattivi legittimi li kellhom jigu mharsa, u dan
jispejga ghaliex ma kinux mehtiega mizuri tranzitorji fir-rigward taghhom.

b) II-kunsiderazzjonijiet tal-Qorti tal-Gustizzja

I1-kritika tal-motivi tas-sentenza appellata li abbazi taghhom il-Qorti tal-Prim’Istanza
cahdet l-argument tal-appellant ibbazat fuq diskriminazzjoni meta mqabbel mal-
pensjonanti residenti fwiehed mill-Istati Membri “mhux gholja hafna” li tirrizulta
mill-introduzzjoni ta’ koeffi¢jent ta’ korrezzjoni minimu ta’ 100 %, tikkonc¢erna
kemm l-evalwazzjoni maghmula mill-Qorti tal-Prim’Istanza tal-ammissibbilta ta’
dan l-argument kif ukoll l-ezami ta’ dan l-argument fil-mertu. Fil-fatt, l-appellant
jipprova juri li, kuntrarjament ghal dak li ddecidiet il-Qorti tal-Prim’Istanza, dan
l-argument huwa ammissibbli u fondat.

Qabel ma tinghata risposta ghal din il-kritika, ghandha tigi ezaminata l-e¢¢ezzjoni
ta’ inammissibbiltd mgajma mill-Kummissjoni. Din tal-ahhar issostni li 1-Qorti tal-
Prim’Istanza kellha tiddikjara ex officio l-argument inammissibbli peress li tressaq
mill-appellant fl-istadju tar-replika, fil-kuntest tal-proc¢edura fl-ewwel istanza, hekk
li jammonta ghal argument gdid.

F’dan ir-rigward huwa bizzejjed li jigi kkonstatat li, kif irrileva I-Avukat Generali fil-
punti 103 u 104 tal-konkluzjonijiet tieghu, l-argument inkwistjoni jidher, ghalkemm
kien ghadu mhux zviluppat bizzejjed, fil-parti tar-rikors dwar abbuz ta’ poter kif

ukoll dwar ksur tal-princ¢ipju ta’ proporzjonalita u tal-obbligu ta’ motivazzjoni. Issa,
mill-gurisprudenza jirrizulta li motiv li jikkostitwixxi amplifikazzjoni ta’ motiv li diga
gie invokat b’'mod esplicitu jew implicitu fir-rikors promotur ghandu jitqies bhala
ammissibbli (ara, fdan is-sens, is-sentenzi tad-19 ta’ Mejju 1983, Verros vs Il-Parla-
ment, 306/81, Gabra p. 1755, punt 9, u tas-26 ta’ April 2007, Alcon vs UASI, C-412/05
P, Gabra p. I-3569, punti 38 sa 40).

Dwar il-fondatezza tal-kritika tal-appellant, ghandha tigi ezaminata l-ewwel dik
li hija fformulata fir-rigward tal-punt 136 tas-sentenza appellata, fejn il-Qorti tal-
Prim’Istanza, wara li kkonkludiet li l-argument in kwsitjoni kien inammissibbli
minhabba li I-appellant ma kellux interess guridiku, iddecidiet li, fi kwalunkwe kaz,
l-introduzzjoni ta’ koefficjent ta’ korrezzjoni minimu ta’ 100 % ma tistax tigi kkwali-
fikata bhala manifestament arbitrarja jew inadegwata peress li din ir-regola giet intro-
dotta sabiex tqarreb kemm jista’ jkun is-sistema tranzitorja, li thares il-koeff¢jenti
ta’ korrezzjoni applikabbli ghall-pensjonijiet, lejn is-sistema defnittiva, li tnehhihom.
Fil-fatt, huwa biss fl-ipotezi li din il-konstatazzjoni tkun ivvizzjata bi zball ta’ ligi li din
il-parti tal-aggravju invokat mill-appellant tista’ tirnexxi. Dan, izda, mhuwiex il-kaz.

Kif irrilevat gustament il-Qorti tal-Prim’Istanza, l-introduzzjoni, fil-kuntest tas-
sistema tranzitorja, ta’ koeffi¢cjent ta’ korrezzjoni minimu ta’ 100 % semplicement
tanticipa, ghal parti mill-pensjonanti, it-tnehhija tal-koeffi¢cjenti ta’ korrezzjoni
prevista mis-sistema definittiva. Huwa ghalhekk f'dan id-dawl li l-konformita tas-
sistema tranzitorja mal-prin¢ipju ta’ trattament ugwali ghandha tigi analizzata.

Issa, ghandu jigi kkonstatat li d-decizjoni tal-legizlatur Komunitarju li jirriforma
s-sistema tal-pensjonijiet billi jnehhi I-koeffi¢jenti ta’ korrezzjoni applikabbli
ghal dawn tal-ahhar mbhijiex inkompatibbli mal-prin¢ipju ta’ trattament ugwali.
Ghalkemm huwa veru li s-sistema antika ta’ pensjonijiet, ibbazata fuq sistema ta’
koefficjenti ta’ korrezzjoni u, ghalhekk, fuq certu kumpens tal-kapacita ta’ xiri skont
l-Istat Membru ta’ residenza tal-pensjonant, kienet tikkostitwixxi metodu adatt
sabiex jigi implementat dan il-prin¢ipju, minn dan ma jistax jigi dedott li kull sistema
ohra hija inkompatibbli ma’ dan l-istess principju.

Fil-fatt, kif irrileva gustament il-Kunsill, sistema ta’ pensjonijiet li hija intiza ghall-
ekwivalenza tal-kapicita ta’ xiri hija biss wiehed mill-metodi possibbli sabiex jigi
zgurat il-principju ta’ trattament ugwali. Dan il-principju huwa rrispettat ukoll minn
sistema fejn il-pensjonanti jircievu, ghal kontribuzzjoni ekwivalenti, pensjoni nomi-
nali ugwali, kif inhu barra minn hekk, kif ikkonstatat il-Kummissjoni, bhala regola
generali, il-kaz ta’ sistemi ta’ pensjoni li hemm fl-Istati Membri u forganizzazzjonijiet
internazzjonali ohra.

Peress li s-sistema ta’ pensjonijiet definittiva li tirrizulta mir-Regolamenti tal-
Persunal il-godda, sa fejn m’ghadx ghandha l-ghan li tiggarantixxi certa ekwivalenza
tal-kapacita ta’ xiri bejn il-pensjonanti indipendentement mill-post ta’ residenza
taghhom, hija ghalhekk kompatibbli mal-principju ta’ trattament ugwali, is-sistema
tranzitorja, li semplicement tanticipa l-prin¢ipju ta’ pensjoni ghal ammont “wiehed”
ghall-benefic¢ju tal-pensjonanti li ghalihom huwa favorevoli dan il-prin¢ipju, ma
tistax tikkostitwixxi diskriminazzjoni.

Ghandu ghalhekk jigi kkonstatat li gustament li 1-Qorti tal-Prim’Istanza ddecidiet li
l-argument tal-appellant, ibbazat fuq diskriminazzjoni meta mqabbel mal-pensjo-
nanti li joqoghdu f'wiehed mill-Istati Membri “mhux gholja hafna” li tirrizulta mill-
fatt tal-introduzzjoni mis-sistema tranzitorja ta’ koeffi¢cjent ta’ korrezzjoni minimu
ta’ 100 %, mhuwiex fondat. F’dawn il-kundizzjonijiet, m’ghadx hemm lok, ghall-Qorti
tal-Gustizzja, li tiddeciedi fuq l-oggezzjoni li l-imsemmi argument huwa inammissi-
bbli minhabba li I-appellant m’ghandux interess guridiku.

Minn dak li ntqal gabel jirrizulta li din il-parti tal-aggravju wahdieni, ibbazata fuq
ksur tal-principju ta’ trattament ugwali, ghandha tigi michuda.

I - 5934



71

72

73

CAMPOLI vs IL-KUMMISSJONI

3. Fuq l-evalwazzjoni tal-Qorti tal-Prim’Istanza tat-tielet argument, dwar diskrim-
nazzjoni meta mqgabbel mal-pensjonanti residenti fil-Belgju

a) L-argumenti tal-partijiet

L-appellant isostni f'dan ir-rigward li, kuntrarjament ghal dak li gie deciz fis-sentenza
appellata, is-sistema l-gdida ta’ pensjonijiet hija marbuta mal-gholi tal-hajja fi Brus-
sell. Ghalhekk, 1-Artikolu 3 tal-Anness XI tar-Regolamenti tal-Persunal il-godda
jippreciza li l-aggustament tar-remunerazzjonijiet u tal-pensjonijiet huwa bbazat
fuq serje ta’ elementi msemmija fl-Artikolu 1 tal-istess anness, li fosthom tissemma
l-evoluzzjoni tal-gholi tal-hajja fi Brussell (indic¢i internazzjonali ta’ Brussell). Il-fatt
li ebda koeffi¢jent ta’ korrezzjoni ma huwa applikabbli ghall-Belgju, kif jipprevedi
1-Artikolu 3(5) tal-Anness XI tar-Regolamenti tal-Persunal il-godda, ifisser li fir-
rigward tal-pensjonijiet huwa applikat, de facto, koeffi¢jent ta’ korrezzjoni ta’ 100 %.
Ghalhekk, id-dhul tal-pensjonanti residenti fil-Belgju jkun stabbilit billi jitqies biss
1-gholi tal-hajja fi Brussell, il-belt kapitali ta’ dan I-Istat Membru.

L-appellant jikkritika, barra minn hekk, il-motivi tas-sentenza appellata, esposti
kemm fil-punt 124 ta’ din tal-ahhar, fejn jinghad li “il-legalita ta’ att legizlattiv Komu-
nitarju ma tistax tiddependi mill-mod li bih dan l-att huwa applikat fil-prattika”, kif
ukoll fil-punt 125 ta’ dik is-sentenza, fejn hemm riferiment ghall-gurisprudenza li tist-
abbilixxi li r-rispett tal-prin¢ipju ta’ trattament ugwali ghandu jkun ikkon¢iljat mar-
rispett tal-principju ta’ legalita li jipprovdi li hadd ma jista’ jinvoka, ghall-benefic¢ju
tieghu, illegalita mwettqa favur ohrajn. L-appellant jinvoka fdan ir-rigward ksur
tal-prin¢ipji ta’ trattament ugwali u tal-ugwaljanza bejn il-partijiet quddiem il-qorti
Komunitarja, tad-drittijiet ta’ difiza, kif ukoll tal-obbligu ta’ motivazzjonili ghandhom
il-qorti Komunitarja u l-istituzzjonijiet.

[I-Kummissjoni u 1-Kunsill jirreferu ghall-formulazzjoni tal-Artikolu 1(3)(a) u
tal-inciz (b) tat-tieni subparagrafu tal-Artikolu 3(5) tal-Anness XI tar-Regolamenti
tal-Persunal filwaqt li jenfasizzaw li l-ewwel wiehed minn dawn I-artikoli jipprovdi

li Eurostat ghandha tikkalkola l-aggustamenti ekonomici “b’riferenza ghall-Belgju”.
Is-sistema l-gdida ma ghandha ghalhekk ebda rabta mal-gholi tal-hajja fi Brus-
sell. L-implementazzjoni tas-sistema tranzitorja fil-prattika tirrizulta mir-regoli ta’
applikazzjoni tal-Kunsill li Eurostat semplicement timplementa. L-appellant ma
jistax jikkontesta dawn ir-regolamenti ta’ applikazzjoni peress li huwa eccepixxa biss
l-illegalita tar-Regolament Nru 723/2004.

b) Il-kunsiderazzjonijiet tal-Qorti tal-Gustizzja

Kif gie rrilevat fil-punti 68 u 69 ta’ din is-sentenza kif ukoll fil-punt 136 tas-sentenza
appellata, l-introduzzjoni bis-sistema tranzitorja ta’ koeffi¢jent ta’ korrezzjoni
minimu ta’ 100 % ma jimplikax ksur tal-prin¢ipju ta’ trattament ugwali. Fdawn
il-kundizzjonijiet, ghandu jigi kkonstatat li l-applikazzjoni, fid-dritt jew fil-fatt, ta’
koeffi¢jent ta’ korrezzjoni ta’ 100 % fir-rigward tal-pensjonanti residenti fil-Belgju ma
tistax tikkostitwixxi tali ksur.

Fil-fatt, anki fl-ipotezi li I-gholi tal-hajja fil-Belgju, ikkalkolat skont il-metodu “pajjiz”,
ikun inqas minn dak li jittiehed inkunsiderazzjoni ghall-kalkolu tas-salarju baziku,
bir-rizultat li, b’applikazzjoni tal-logika tas-sistema l-antika tal-pensjonijiet, kien
imissu gie stabbilit koeffi¢jent ta’ korrezzjoni inqas minn 100 %, il-fatt li 1-pensjo-
nanti residenti fil-Belgju jibbenefikaw, l-istess, bhall-bqija tal-pensjonanti l-ohra
kollha residenti fwiehed mill-Istati Membru “mhux gholja hafna” li jissemmew fil-
punt 69 tal-prezenti sentenza, mill-ammont shih tal-pensjoni bazika u ghalhekk
minn kapacita ta’ xiri oghla minn dik tal-appellant ma jikkostitwixxix, fid-dawl tas-
sistema tranzitorja, diskriminazzjoni.

Minn dak li ntqal iktar ’il fuq jirrizulta li, anki li kieku l-motivazzjoni tas-sentenza
kkontestata, b’'mod partikolari dik fil-punti 124 u 125 ta’ din is-sentenza, kienet
ivvizzjata minn zball ta’ ligi, kif jistqarr l-appellant, il-konstatazzjoni ta’ tali zball ma
tkunx ta’ natura li twassal ghall-annullament ta’ din is-sentenza peress li l-argument
tal-appellant ibbazat fuq diskriminazzjoni meta mqabbel mal-pensjonanti residenti
fil-Belgju ghandu, fi kwalunkwe kaz, jigi michud ghall-motivi msemmija fil-punti 74
u 75 ta’ din is-sentenza li, barra minn hekk, jinsabu wkoll spjegati mill-Qorti tal-
Prim’Istanza fis-sentenza kkontestata.

F'dawn il-kundizzjonijiet, din il-parti tal-aggravju wahdieni, ibbazata fuq ksur
tal-prin¢ipji ta’ trattament ugwali u ta’ ugwaljanza tal-partijiet quddiem il-qorti
Komunitarja, tad-drittijiet tad-difiza, kif ukoll tal-obbligu ta’ motivazzjoni li
ghandhom il-qorti Komunitarja u l-istituzzjonijiet, ghandha tigi mwarrba.

Peress li ebda wahda mill-partijiet tal-aggravju wahdieni invokat mill-appellant ma
hija fondata, l-appell imressaq minn F. Campoli ghandu jigi michud.

V — Fuq l-ispejjez

Skont l-ewwel paragrafu tal-Artikolu 122 tar-Regoli tal-Procedura, meta l-appell
huwa infondat, il-Qorti tal-Gustizzja ghandha tiddeciedi dwar l-ispejjez.

Skont l-Artikolu 69(2) tar-Regoli tal-Pro¢edura tal-Qorti tal-Gustizzja, applikabbli
ghall-procedura ta’ appell skont I-Artikolu 118, ta’ dawn ir-regoli, kull parti li titlef
il-kawza ghandha tbati l-ispejjez, jekk dawn ikunu gew mitluba. Skont I-Artikolu
69(3) tal-istess regoli, il-Qorti tal-Gustizzja tista’, madankolly, tiddeciedi li tagsam
l-ispejjez jew tiddeciedi li kull parti tbati l-ispejjez taghha, jekk il-partijiet jitilfu kap
jew iktar tat-talbiet taghhom, jew ghal ragunijiet ec¢ezzjonali. Peress li kull parti tilfet
parzjalment fl-aggravji taghha, hemm lok li kull parti tbati l-ispejjez rispettivi taghha.

Skont I-Artikolu 69(4) tar-Regoli tal-Pro¢edura tal-Qorti tal-Gustizzja, applikabbli
wkoll bis-sahha tal-Artikolu 118 tal-istess regoli, l-istituzzjonijiet li jintervjenu
fil-kawza ghandhom ibatu l-ispejjez rispettivi taghhom. II-Kunsill ghandu ghalhekk
jigi kkundannat ghall-ispejjez rispettivi tieghu.

Ghal dawn il-motivi, II-Qorti tal-Gustizzja (It-Tieni Awla) taqta’ u tiddeciedi:

1) L-appell principali u l-appell in¢identali huma michuda.

2) F.Campioli, il-Kummissjoni tal-Komunitajiet Ewropej u 1-Kunsill tal-Unjoni
Ewropea ghandhom ibatu l-ispejjez rispettivi taghhom.

Firem

